
ХРОНИКА

-Тохсунньу ый 15,20 күннэригэр олохтоох сынньалан КиинигэрСаха республикатын народнай  артыыһа Аркадий Алексеев айар бөлө5үн уонна  «Тускул» улуустаа5ы о5о Киинин концертара буолла.
-Тохсунньу 23 к. 8-с кылаастарга үөрэнэ Ньурбаттан сана о5о кэллэ, Алексеева Маша.

- тохсунньу 30 к. Ил Түмэн депутата «Справедливая Россия» хамсааһын активнай чилиэнэ Ф.С.Тумусов кэлэн олохтоохтору кытта көрсөн барда.

- Олунньу 3 к. олохтоох администрация планеркатыгар депутаттар кыттан, сана оскуола тутуллар боппуруоһун тула кэпсэттилэр.

-Олунньу 4 к. оскуола о5олоро Президент В.А.Штыровка Саха Республикатын Президениен дуоһунаһыгар салгыы олорорго итэ5эл ылбытынан э5эрдэ сурук ыыттылар.

-Олунньу 5 к. 9 кылаастарга Кырыкый оскуолатыттан 8 о5о биир нэдиэлэ үөрэнэ кэллилэр. Биһиги оскуолаттан 4 о5о Кырыкый оскуолатын үлэ5э учууталыгар Яков Николаевичкэ уһанар идэ5э уһуйулла бардылар.

- Эмиэ бу күн оскуола педагогическай десана  иитэр – үөрэтэр үлэ5э завучтар Иванова Л.Н., Николаева Л.М. уонна психолог Григорьева Р.И. састааптаах Кырыкыйга баран үлэлээн кэллэ.

                                                               ИНТЕРНАТ ОЛО5УТТАН

     Интернат диэн хас олорор о5о5о иккис дьиэнэн аа5ыллар. Ол гына баран дьиэттэн уратылардаах: ол быраабылалара. Үөрэх кэмигэр сарсыарда 7:00 чааска тура5ын, киэһэ 10:00 чааска утуйа5ын.Быраабыланы кэһиигэ киирсэр, бастатан туран, арыгылааһын, табахтааһын, күрээһин,учууталы, иитээччини кытта куруубайдаһыы. О5о бастаан  сэрэтиллэр, онтон үүрүллэр.

Үлэбит диэн күн аайы биир о5о дежурнайдыыр: хоһу хомуйар, муостанысууйа охсор, остолобуойга көмөлөһөр. Күнүскү уроктарга бары сылдьаллар,то5о диэтэххэ, о5олор манна үөрэнэ кэлэллэр, кинилэр бу оскуола5а элбэххэ үөрэннилэр, билиини ыллылар, үөрэххэ киирэргэ бэлэмнэннилэр. 

Мин санаабар манна олорор олус үчүгэй,то5о диэтэххэ киһи самостоятельнай буолар, араас о5олору, дьону кытта алтыһа5ын. Онтон улаатан үөрэххэ бардаххына общежите5а олорорго үөрэнэ сатаабаккын, бэйэн билэр оло5ун буолла5а дии!
Сидорова Диана 8 «а» кылаас, Онхой нэһилиэгиттэн кэлэн, үөрэнэ сылдьар

САХА ТЫЛЫН УЧУУТАЛА

Биһиги 6 «а» кылаас үөрэнээччилэрэ, тохсунньу ый 16 күнүттэн Бүлүүтээ5и педагогическай колледж 3 курсун студена Николаев Симон Серафимовичка саха тылын уонна литературатын уруоктарыгар үөрэннибит. Элбэх сананы, дьиктини биллибит, уруоктары саналыы технологиянан туһанан үөрэттэ диир учууталбыт Евдокия Николаевна. Аа5ан баран уруһуйдуурга, биир о5о аа5а турда5ына атын о5о тутатына уруһуйдууругар үөрэттэ.  Холобур, мин хас да уруһуй онорбутум онно туйгун сыана ылан олус астыммытым.

Саамай үчүгэйэ диэн улахаттар оскуолаларыгар баран, «Мотуо» диэн киинэни Симон Серафимович бэйэтин компьютерыгар көрдөрдө. Онно бастаан кыралар, онтон улахаттар мустан көрдүлэр. Көрбүппүтүн ырыттыбыт, о5олор бары Мотуону аһыммыппыт, о5о сылдьан маска хаалларбыт бэлиэлэрин санаатахпына, ытыахпын ба5арабын диэтэ, киинэни көрөн баран, биир кыыс.


Литература уруоктарыгар өйтөн суруйдубут, мин бу хаһыакка үлэлиир буоламмын, суруйарбар чэпчэки этэ. Практикант - учуутал Симон Серафимовичка биһиги бары махтанабыт, ба5арабыт үөрэ5ин этэннэ бүтэрэн, үчүгэй учуутал буоларыгар,  доруобуйаны.

                                                                                        Прокопьева Варя, 6 «а» кылаас

     
 

Кулун тутар 3 күнүгэр Хоро нэһилиэгэр о5олорго улуустаа5ы оһуохай күрэ5э буолан ааста. Биһиги корреспонденнарбыт Сидорова Диана, Поскачина Айна бу күрэххэ сылдьан оһуохайдьыттары, уһуйааннары, ыалдьыттары кытта көрсөн интервью ыллылар, кэпсэттилэр. Маннык ыйытыктары биэрдилэр:

- Аатың – суолуң кимий? Хантан сылдьа5ыт?

- Оһуохайы хаскыттан этэ5ин? Хаһан уһуйаан буолбуккутуй? Хас о5ону бэлэмнээтигит?

- Оһуохай сайдыа, эстиэ суо5а дии саныыгыт дуо?


* Егорова Евдокия Васильевна, Федорова Варвара Алексеевна (Кэнтик): «Биhиги Егорова Нарыйа диэн Кэнтик оскуолатын 7 кылааһын о5отун а5аллыбыт. Барыта 18 о5о быйыл күһүңңүттэн бу түмсүүгэ кыттар, уһуйуллар.хайа ба5арар ба5алаах о5ону дьарыктыыбыт».

* Мойтохонова Айталина Михайловна (Үөһээ Бүлүүтээ5и о5о искусствотын оскуолата, «Кылыһах» түмсүү салайааччыта): «Бу улуустаа5ы оһуохай киинигэр элбэх о5о (14) о5о сылдьар. Сэттэ о5ону а5аллым: Алексеев Андрей, Иванов Максим, Игнатьев Вася – 9 кылаастар, Григорьев Павлик -6 кылаас, Тимофеева Паша – 8, Яковлева Сайыына -10, Афанасьева Айыына – 7 - кэ үөрэнэллэр. О5олор нэдиэлэ5э үстэ кэлэллэр, ба5алаа5ы бары ыла сатыыбыт. үөрэммиппит номнуо үһүс сылыгар барда, о5олор тылларын бэйэлэрэ чочуйаллар».

* Корякин Николай Павлович: «Гимназия5а үлэлиибин. Нэдиэлэ5э биирдэ сылдьаллар, тылларын бэйэлэрэ чочуйалларын сөбүлүүллэр. Оһуохай инникилээх дии саныыбын, өскөтүн о5олор бу курдук ба5алаах, арахпакка дьарыгырар буоллахтарына».

* Егорв Захар Дмитриевич (Далыртан сылдьар биллэр оһуохайдьыт): «Үс о5ону а5аллым. Сааһым 76, онтон 52 оһуохай этэбин. Тиитээрэп күрэ5эр танас сууйар массыына бириистэммитим. Оһуохайга о5олору бэйэм ыныран дьарыктыыбын, нэдиэлэ5э 3-4 кэлэллэр, сөбүлүүллэр. Маннык, о5олор кытта уһуйуллар, батыһар, сөбүлээн дьарктанар буоллахтарына, оһуохай уһуо дии саныыбын».
* Федоров Василий Дмитриевич(Дүллүкүттэн сылдьар): «Мин Дүллүкү о5олорун дьарыктыыбын, кинилэр оһуохайтан ураты атын дьарыктарга сылдьан ыллаан энин куоластарын алдьаппаттар, куруук аккуратнай, бэрээдэктээх буолалларын ирдиибин, то5о диэтэххэ оһуохай биһиги сахалар искусствобыт биир сүрүн ситиһиитэ».

          Биhиги үөрэнээччилэрбит айар үлэ5э кө5уйэн хоhоон, кэпсээн суруйарга туруннуллар. Билсин, 6 «б» кылаас үөрэнээччитэ Иванова Дайаана бастакы холонуутун.  ЫЙЫТЫК:  Дайаана хоhоонун хайдах ааттыахха сөбуй?


КЫҺЫН БҮТТЭ, СААС КЭЛЛЭ,

СААСКЫЛЫЫ КҮММҮТ ТЫКТА,

КҮӨХ ХАЛЛААММЫТ САНДААРА

ОЙУУР ИҺИН СЫРДАТТА,

КЫЛАМ ХААРБЫТ КЫЛБАЙДА,

О5О АЙМАХ КҮЛҮСТЭ,

ДОЙДУМ  БАРАХСАН МИЧИЙДЭ!

                                                                           Иванова Дайаана 6 «б»  кылаас      
ОЛУННЬУ ЫЙ – ТӨРӨӨБҮТ ТЫЛ ЫЙА  

            «Мин, Павлова Майя, саха тылын ыйын декадата хайдах ааһыахтаа5ын туһунан билиһиннэриэм.

Бастакытынан улахан кылаас о5олоругар «Сулустаах чаас» диэн  күрэх буолар. Ол күрэххэ Саха суруйааччыларын олохторо-дьаһахтара, айар үлэлэрэ,  айымньылара ырытыллыахтара.Онтон олунньу 3-8 күннэргэр кылаастарынан «Сайа5ас тылынан                                                 сахалыы   санарабын»   диэн дакылааттары аа5ыы буолуо. 
    Хайысхата маннык:
                                   - «Төрөөбүт төрүт тылым барахсан»;

                                   - «Кырдьа5аска сыһыан»;

                                   - «Үлэнэн иитии»;

                                   - «Доруобуйаны тупсарыы»;

                                   - «Айыл5алыын алтыһыы».

                                   Улахан кылаастарга «Ийэ тылбыт өлбөт-сүппэт үйэлэннин» диэн                                                                                                                                            викторина буолуо, темата – сахалыы таабырыннары, өс хоһооннорунан
                            оноһуллубут сорудахтарга эппиэттээһин кэннэ  Саха-дискотека буолуо.
                                 Уоттаах-күөстээх дискотека сахалыы ырыаларынан эрэ до5уһуолланыа.                                                                                                       Оһуохай этиитэ, Ороһуга сыл аайы ааһар Чиряевскай аа5ыылар, улууска олунньу 27 күнүгэр ыытыллар Алексеевскай  аа5ыылар».
	О5олоор, анны хаhыакка «Үһү» рубрика баар буолуо5а, бол5ойон аа5ың, ол эрэн наhаа итэ5эйимэң! «Кимиэхэ да кэпсээмэ!» Дьэ ол маннык буолуо5а…

БАСТАКЫ ««Үһү»:  «Оскуолабыт тутуллара саарбах Үһү!»

ИККИС «Үһү»:  «Сотору JEADA кэлэр Үһү!»

ҮҺҮС «Үһү»: «Нэдиэлэ ортотугар алта нэилиэк 9 кылаастара көрсөллөр  Үһү! »



Бүгүңңү      нүөмэргэ:


Хроника.


Олунньу ый – ийэ тыл ыйа.


Интернат оло5уттан.


Саха тылын учуутала.


Хоро5о оһуохай.


Биллэриилэр. 











Олунньу ый – ийэ тыл ыйа.


САХАБЫТ ТЫЛЫГАР АНАНАР ДЕКАДА5А КӨХТӨӨХТҮК КЫТТЫА5ЫН! 


	ДЕКАДА ТУҺУНАН ЫЙ БҮТҮҮТЭ СИҺИЛИИ КЭПСИЭХПИТ. ДҮЛЛҮКҮГЭ БУОЛАР ОҺУОХАЙ РЕГИОНАЛЬНАЙ КҮРЭ5ЭР ЭМИЭ КӨХТӨӨХТҮК КЫТТЫҢ!              

